
Bihać: U pretresima kod pet osoba pronađena marihuana

      Na osnovu prethodno prikupljenih informacija na terenu i Naredbe Općinskog suda u
Bihaću   pripadnici Sektora kriminalističke policije su uz asistenciju Jedinice za
specijalističku podršku MUP-a USK, dana 20.02.2024 godine, izvršili pretrese na više
lokacija u gradu Bihaću i to:
      Ulica ZAVNOBIH-a, gdje je izvršen pretres stana i pomoćnih objekata koje koristi
četrdesettrogodišnjak iz Bihaća te je tom prilikom pronađeno i izuzeto 49 paketića sa
sadržajem suhe zeljaste materije koja izgledom asocira na Kannabis sativu, jedna vaga
za precizno mjerenje, jedna drobilica za duhan, mobilni telefon nepoznate marke i
određeni iznos novca za koji se sumnja da potječe od prodaje narkotika;
      Ulice Alekse Šantića, Hasana Kja�je Prušćaka i Ulica Bakašaiškog Odreda gdje su
izvršeni pretresi kuće, pomoćnih objekata kao i putničkog automobila marke BMW koje
koristi dvadesetdevetogodišnjak iz Bihaća te je tom prilikom pronađena i izuzeta
određena količina suhe zeljaste materije koja izgledom asocira na Kannabis sativu, jedna
puška ručne izrade, municija za istu i određeni iznos novca za koji se sumnja da potječe
od prodaje narkotika;
    Ulice Ešrefa Kovačevića i Bosanskih Šehida gdje su izvršeni pretresi stana i pomoćnih
objekata koje koristi dvadesetsedmogodišnjak iz Bihaća te su tom prilikom pronađena i
izuzeta dva paketa sačinjena od aluminijske folije sa sadržajem suhe zeljaste materije
koja izgledom asocira na Kannabis sativu i određeni iznos novca za koji se sumnja da
potječe od prodaje narkotika;
      Ulica Bihaćkih Branilaca gdje je izvršen pretres porodične kuće i pomoćnih objekata
koje koristi dvadesetčetvorogodišnjak iz Bihaća te je tom prilikom pronađena i izuzeta
određena količina suhe zeljaste materije koja izgledom asocira na Kannabis sativu i
određeni iznos novca za koji se sumnja da potječe od prodaje narkotika;
     Ulica Bihaćkih Branilaca gdje je izvršen pretres radnog mjesta u sportskoj kladionici i
putničkog motornog vozila marke VW golf vlasništvo tridesettrogodišnjakinje iz Bihaća te
je tom prilikom pronađena i izuzeta određena količina suhe zeljaste materije koja
izgledom asocira na Kannabis sativu i jedna nagorjela ručno spravljena cigareta sa
sadržajem neutvrđene materije;
      Pronađene tvari i predmeti su oduzeti dok je nakon obavještenja dežurne tužiteljice
Tužilaštva USK-a ista naredila dalju kriminalističku istragu zbog sumnje u izvršenje
krivičnog djela „Neovlaštena proizvodnja i stavljanje u promet opojnih droga“ za prva
četiri navedena lica dok je za peto lice naređeno provođenje kriminalističke istrage zbog
sumnje da je izvršila krivično djelo „Posjedovanje i omogućavanje uživanja opojnih
droga“. 

